
Хуткасць, з якой разгортваюцца падзеі і разбураюцца аўтарытарныя рэжымы ў краінах Афрыцы, ураж-
вае. Асабліва драматычна падзеі разгортваюцца ў Лівіі. У Трыпалі з усёй краіны прыбываюць падмацаванні 
паўстанцам супраць рэжыму Муамара Кадафі. Апазыцыйная Нацыянальная пераходная рада, якую больш за 30 
дзяржаваў свету ўжо зараз прызнае як легальную ўладу ў Лівіі, рыхтуецца да пераезду з Бенгазі ў Трыпалі, каб 
арганізоўваць новую адміністрацыю пасля 42 гадоў аўтарытарнага кіравання. 

Беларускі рэжым на тле 
ўзгаданых вышэй падзей падаец-
ца непарушным і стабільным. На-
ват высокапастаўленыя ўцекачы з 
былых несвабодных краінаў зна-
ходзяць тут   надзейны прытулак 
і вераць у сваю недасяжнасць для 
правасуддзя.

Але ці ўсё так гладка ў тутэйшым 
каралеўстве?

Мабыць, асабліваць беларускае 
сітуацыі палягае ў адметнасцях 
беларускага нацыянальнага ха-
рактару: усе працэсы маюць тут 
прыхаваны, неафішаваны кан-
тэкст.  Незадаволенасць існым 
рэжымам не выражаецца ў нейкіх 
адкрытых, арганізаваных ак-
цыях, нават апазіцыя ўзяла за-
надта доўгі тайм-аўт, не кажучы 
ўжо пра звычайных абывацеляў, 
якія заклапочаны праблемамі 
асабістага выжывання ва ўмовах 
катастрафічнай дэвальвацыі бела-
рускага рубля.

У сітуацыі, якая патра-
буе ўзважаных і адначасна 
аператыўных дзеянняў кіроўная 
групоўка праяўляе гэткую ж 
пасіўнасць, што і народ. Падаецца, 
што ўсе спадзяюцца на нейкае цу-
дадзейнае вырашэння назапаша-
нага груза праблемаў.

Неарганізаванасць грамад-
ства, адцягненасць звычайнага 
грамадзяніна ад сферы рэальнай 
палітыкі не дазваляе ўплываць 
на падзеі ў краіне. Да таго ж у на-
рода цалкам адсутнічае хоць якая 
патрэба ў сацыяльна-палітычнай 
актыўнасці, бо ён добра ведае на-
ступствы такой актыўнасці.

З гэтае нагоды хачу падзяліцца 
з вамі сваімі назіраннямі, якія на 
першы погляд не маюць ніякага 
дачынення да ўзгаданай намі 
тэматыкі, але гэта толькі на пер-
шы погляд. Тыдзень таму давяло-
ся мне прысутнічаць на вяселлі. 
Звычайнае вяселле ў звычайнай 
беларускай сям’і. Так сталася, што 
апошні раз быў я на падобным 
мерапрыемстве яшчэ за Саветамі. 
Таму мае ўражанні ад убачанага 
былі даволі моцнымі. 

Вядома, галоўны чалавек на 
вяселлі – тамада. Ад ягонае 
кампетэнцыі залежыць і настрой, 
і тыя ўражанні, якімі заўтра бу-
дуць дзяліцца госці. Дык вось яго-
ны вясельны рэпертуар аказаўся 
амаль цалкам савецкім: тыя са-
мыя песьні, тыя самыя конкурсы, 
тыя самыя жарты, вось толькі 
апаратура змянілася і пра грошы 
ўзгадвалася часцей чым у раней-
шыя часы. 

Але ж з іншага боку паводзіны і 
рэпертуар тамады ў многім зале-
жыць ад густаў гасцей. Яскравым 
прыкладам гэтага можна лічыць 
хаця б той факт, што калі тамада 
адмыслова для гасцей з Гародні 
праспяваў вядомую расейскую 
песню  “Бабушкі-старушкі” ў пе-
ракладзе на беларускую мову, бо 
ўзяў яе з рэпертуару нейкага грод-
зенскага калектыву, тым гэткае 
“нацыяналістычнае” свавольства 
не зусім спадабалася. Яны заявілі, 
што прывыклі спяваць гэтую пес-
ню ў арыгінале.

І яшчэ адно назіранне. На вяселлі 
прысутнічала замежная госця: 

дзяўчына з Еўрасаюзу, стрыеч-
ная сястра жаніха з Латвіі. Сваёй 
знешнасцю яна заўважна вылу-
чалася сярод усіх астатніх гасцей. 
Такіх высокіх шпілек я, здаецца, 
не бачыў, а простая і адначасна не-
банальная сукенка падкрэслівала 
ўсе перавагі і вартасці высокай 
танклявай постаці – сапраўдная 
фотамадэль! Відаць было, што  
дзяўчына вельмі сябе любіць і 
задаволена сваёй знешнасцю ды 
жыццём. 

Было досыць забаўна назіраць 
за тым, як тутэйшыя дзяўчыны 
з зайдрасцю сачылі за ёй,  час ад 
часу ўздымаючы на яе свае вочы. 
Калі па чарках пачалі разліваць 
гарэлку, яна папрасіла наліць сабе 
мінеральнай вады. І ў той час калі 
большасць нашых дзяўчат спрыт-
на перакульвалі ў сябе саракагра-
дусную, яна не дакраналася нават 
да віна. 

Працуе госця ў нейкім 
ангельскім мадэльным агенстве, 
таму мусіць сачыць за сваёй 
знешнасцю і здароўем. Спажывае 
толькі пэўныя прадукты, амаль не 
ўжывае мяса.

За час працы аб’ехала паў-
Еўропы, але ці не штогод прыяз-
джае да сваіх беларускіх сваякоў. 
Што мяне ў ёй уражвае дык 
гэта ейная свабода, адкрытасць 
і прастэча. Яна такая, як ёсць, 
але знешнасць перадусім. І гэ-
тая знешнасць для тутэйшых, як 
бар’ер на шляху да збліжэння. За 
час вяселля толькі адзін хлапец, 
ды і то ўжо на добрым падпітку, 
наважыўся падысці і загаварыць з 

ёю. У адказ на гэтую запозненную 
спробу міжасабістага кантакту, 
дзяўчына заявіла:

–А што на цвярозую галаву сла-
бо было адважыцца?!

Як для мяне дык на вышэйузгада-
ную хлапечую нясмеласць падоб-
ныя і спробы збліжэння беларусаў 
з заходнееўрапейцамі. І колецца 
і хочацца, але ж паглядзіце, якія 
яны і якія мы. Навошта мы Заха-
ду? Ды і прапаганда ўбівае ў галаву 
пра гэтую непатрэбнасць, хаця з 
боку нашых заходніх братоў неад-
наразова гучалі не толькі заклікі, 
але і рабіліся канкрэтныя захады 
на гэтым шляху, якія і напалохалі 
існую тут уладу. 

Свабоду і абсалютна іншы 
ўзровень дабрабыту, якія нясе дэ-
макратычны лад жыцця, трэба зда-
быць актыўнымі і арганізаванымі 
дзеяннямі. Яны не прыдуць самі 
па сабе, але гэта не значыць, што 
яны прыходзяць толькі праз кроў 
і гвалт, якімі так мэтанакіравана 
палохаюць нас прыўладныя сродкі 
масавай інфармацыі, не жадаючы 
перадаць канкрэтныя механізмы 
кіравання тым, каму яны па праву 
належаць–народу.

Мы з вамі жывём у Еўропе, таму 
шляхі змены ўлады тут мусяць 
быць цывілізаванымі. Свабода 
можа прыйсці да нас у выглядзе 
пекнай дзяўчыны, але пры гэтым 
мы мусім наважыцца зрабіць у 
ейны бок хаця б некалькі крокаў 
насустрач – і яна адкажа нам 
узаемнасцю. Толькі трэба быць 
цвярозымі і адэкватнымі.

Рэдактар.

ДЗЯЎЧЫНА З ЕЎРАЗВЯЗУ ЯК СІМВАЛ СВАБОДЫ

Пасёлак малады, будуецца новае 
добраўпарадкаванае жытло, ды і моладзь не 
спяшаецца пакідаць родныя месцы, пускае 
тут карані. Толькі дзіцячай пляцоўкі тут 
для самых маленькіх жыхароў няма. Вось і 
сядзяць дзеці па хатах, а калі хто і выходзіць 
на вуліцу, то гуляе проста на дарозе, якая 
вядзе да мясцовай славутасці – крамы. 
Тое, што Ліпаўцы маладзеюць, відавочна: 
дзяцей шмат. Самі жа дзеці зусім не ганд-
лёвую кропку лічаць славутасцю, а сваю 
гульнёвую пляцоўку, якую з-за быльніка 
амаль не відаць з дарогі. Дзятва распавядае 
аб гульнявым «комплексе», а дакладней аб 
тым, як яны дапамагалі сваім мамам і татам 
добраўпарадкоўваць пляцоўку за агародамі. 
Хто цягнуў сюды арэлі, хто горку і лавачкі, 
іншыя добраўпарадкоўвалі кветнікі. Самі 
пясок вазілі, не раз абкошвалі быльнік, 
якім зарасла канава. Усё б нічога, але сё-
лета на месцы канюшыны ў двух метрах 

ад самаробнай пляцоўкі пасеялі кукурузу. 
«Каралеву палёў» апрацоўвалі хімікатамі ад 
пустазелляў і шкоднікаў. У такія дні не тое 
што дзяцей нельга было выпусціць пагу-
ляць, нават дыхаць было цяжка.

А пакуль мясцовая дзятва гарэзуе на тым 
месцы, якое абралі пад пляцоўку бацькі. 

Ёсць у вёсцы і адзінае футбольнае поле, 
дзе хлапчукі могуць паганяць мяч. 

Нядаўна прывезлі арэлі, а дакладней 
металічны каркас, да якога прыварылі план-
ку. Але не мінула і двух тыдняў, як яны 
зламаліся. Жыжары выступаюць за тое, каб 
у вёсцы быў адзін на ўсіх гульнявы комплекс. 

Іншае пытанне – арганізацыя вольнага часу 
мясцовага насельніцтва. І тут меркаванні 
вяскоўцаў разыходзяцца. Адных задаваль-
няе Дом культуры ў Шапечына, размешча-
ны за тры кіламетры ад населенага пункта, 
іншыя мараць абкультурным цэнтры побач 
з домам. Многія з задавальненнем наведва-

юць святы і канцэрты ДК. Іншыя перажыва-
юць, калі  адпраўляюць дзяцей у Шапечына, 
бо шлях праходзіць уздоўж аўтамабільнай 
трасы. У дзяцей ёсць жаданне наведваць 
розныя гурткі па інтэрасах, а іх проста няма. 
Узяць хоця б дзіцячую вакальную студыю, 
танцавальны калектыў, для рукодельниц –
заняткі гафтам і бісерапляценнем

Дарэчы, раней у Ліпаўцах у цокальным 
памяшканні адной з шматпавярховак пра-
цавала дзіцячая школа мастацтваў, але яе 
прыйшлося зачыніць з-за неадпаведнасці 
санітарна-гігіенічным патрабаванням. 

Праблему занятасці дзяцей трэба вы-
рашаць. Але аднаго жадання мясцовых 
жыхароў замала, трэба, каб мясцовыя ўлады 
праявілі ініцыятыву, вылучылі фінансавыя 
сродкі для рамонту памяшкання і аплаты 
працы спецыялістаў. Вось тады “спальны 
раён” можа ператварыцца ў паўнавартасную 
жывую вёску.

ПРАБЛЕМУ ЗАНЯТАСЦІ ДЗЯЦЕЙ ТРЭБА ВЫРАШАЦЬ

•	 Каб	 атрымліваць	 кож-
ны	 нумар	 газеты	 «Покліч	 волі»	
паведаміце	 рэдакцыі	 аб	 гэтым	 –	
зрабіце	бесплатную	падпіску.	Калі	
не	жадаеце	атрымліваць,	то	так-
сама	патэлефануйце	ў	рэдакцыю.

•	 Рэдакцыя	 «Покліч	 волі»		
змяшчае	 бясплатныя	 абвесткі	
чытачоў	 выдання.	Дзеля	 размяш-
чэння	 абвесткі	 патэлефануйце	 ў	
рэдакцыю.

•	 Калі	 парушаны	 вашы	 пра-
вы	спажыўца,	працаўніка,	то	даем	
эфектыўныя	 парады	 па	 абаро-
не	 права	 і	 пошуку	 бясплатных	
юрыстаў.	 Звяртайцеся	 на	 адрас	
газеты	«	Покліч	волі	».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

Праблема водазабеспячэння для Вы-
мнянского сельсавета актуальная, мабыць, 
як ні для якога іншага. У шматлікіх вёсках 
вадаправодныя сеткі знаходзяцца ў перада-
варыйнам стане. З-за вялікага фізічнага зно-
су часта адбываюцца прарывы трубаправода, 
аварыйныя сітуацыі. Пытанні водазабеспя-
чэння насельніцтва неабходна вырашаць, але 
якім чынам? Гэтую праблему разглядалі на 
ліпеньскім паседжанні сельскага выканкаму.

На тэрыторыі сельсавета пракладзена 29 
км вадаправода, маецца 122 водаразборныя 
калонкі . Палова з іх знаходзіцца ў няспраўным 
стане. У залежнасці ад пары года калонкі то 
падцякаюць, то замярзаюць. З 70 шахтных 
студняў практычна 90 адсоткаў у запушчаным 
стане. На 18 з 20 артскважын не ўсталявана 
сістэма абароны помпаў, на 12 вежах з 14 не 
ўсталяваныя пажарныя краны для забору 
вады. Санітарныя зоны вакол артскважын не 
пазначаны загараддзю. Патрабуецца чыстка 
воданапорных вежаў і шахтных студняў, для 
апошніх – выраб вечкаў, замена кольцаў. Адо-
лець нейкія з пералічаных праблемаў пад сілу 
самім водакарыстальнікам, да прыкладу, улад-
каваць крыніцы водакарыстання. З наступам 
халадоў рэдка хто з жыхароў клапоціцца аб 
уцяпленні калонак, а ўзімку пажынаюць плён 
сваёй бяздзейнасці.

У рашэнні сельскага выканкаму шэ-
раг пунктаў датычыцца сумеснуай працы з 
насельніцтвам па прывядзенні крыніцаў вода-
карыстання ў працоўны стан. Хутка ўсюды ста-
рыя вадаправодныя трубы на поліэтыленавыя 
не заменяць і новыя калонкі не паставяць. Зы-
ходзячы з гэткіх рэалій, трэба меркаваць, што 
можна зрабіць за рахунак самаабкладання, а 
якую праблему адолець у складчыну. Каарды-
натарам дзеянняў мусіць стаць мясцовы орган 
кіравання. 

Пакуль грамадзяне займаюць пазіцыю ча-
кання, пра што сведчыць наступны факт: за 
першае паўгоддзе старшынёй сельскага выкан-
каму праведзена 26 асабістых прыёмаў, пабы-
вала на іх… 6 чалавек. За гэты ж час паступіла 
25 пісьмовых зваротаў, парадку 90 адсоткаў з 
якііх датычылася зямельных пытанняў. Вус-
ных зваротаў –42. У асноўным яны паступаюць 
ад самотных людзей з просьбай адраманта-
ваць печ, выкасіць траву і г. д. Атрымліваецца, 
прасцей патэлефанаваць, выказаць прэтэнзію 
і чакаць прыняцця мер, чым прыйсці на прыём 
да старшыні і абгаварыць праблему, сумесна 
знайсці шляхі яе рашэння.

Але людзі не ідуць. 

СРОДКАЎ ДЛЯ 
ВЫРАШЭННЯ 
ПРАБЛЕМАЎ НЕ ХАПАЕ

ПОГЛЯД РЭДАКТАРА У ЦЭНТРЫ ЎВАГІ

ВЫРАШЫМ ПРАБЛЕМУ

«Спальны раён» – так з іроніяй называюць вяскоўцы гэтага населенага пункта Ліпаўцы. Чаму менавіта такое 
азначэнне далі вёсцы ейныя жыхары?

Фінал конкурсу праводзіцца ў жніўні, бо 
менавіта цяпер можна ацаніць усе дасягненні 
добраўпарадкавання і гаспадарскага падыходу 
да зямлі. 

Асаблівасцю цяперашняга конкурсу ста-
ла тое, што ўзроставы цэнз удзельнікаў 
павялічыўся з 31 да 35 гадоў. Сёлета заяўкі 
на ўдзел падалі шэсць сем‘яў з Заронаўскага, 
Воранаўскага і Мазалаўскага сельскіх Саветаў. 
Некаторыя з іх, сем‘і Шыбека з в. Заронава і 
Станько з в. Пестуніца, ужо не першы год дзівяць 
журы сваімі прыдумкамі ў добраўпарадкаванні 
свайго моладзевага падворка, гарманічна спа-
лучаючы дэкаратыўныя ўпрыгожванні, малыя 
архітэктурныя формы і кветкавую пышнасць. 

Пры падвядзенні вынікаў конкурсу, акра-
мя ўзорнага вядзення асабістай прысядзібнай 
гаспадаркі, афармлення дваровай тэрыторыі, 
жылой хаты, ацэньваецца і актыўны ўдзел ма-
ладых у грамадскім і культурным жыцці населе-
нага пункта. Сям‘я-пераможца раённага агляду-
конкурсу прыме удзел у абласным этапе.

На скрыжаванні аўтадарог «Віцебск - Гомель» і 
«Віцебск - мяжа РФ» (Ліёзна) у раёне Варанаўскага 
кальца быў адчынены першы комплекс першай 
чаргі Віцебскага аўтамабільнага рынка па прода-
жы ўжываных аўто – аўтастаянка на 296 месцаў.

Адчынілі частку вялікага перспектыўнага 
аўтамабільнага комплексу.

У абласным цэнтры яшчэ слаба развіты аўтасэрвіс, 
дылерскія прадпрыемствы, а гэты комплекс, у які 
інвеставана больш 5 млн. даляраў, пакладзе пачатак 
сэрвіснаму абслугоўванню транспарта Прыдзвіння. 

У новага комплексу «Віцебскі аўтарынак» – вялікія 
планы развіцця. На яго тэрыторыі, плошчу 7,86 га, 
у студзені 2012 г. плануецца адкрыццё мультыбрэн-
давага Дылерскага Аўтацэнтра «Віцебскаўтасіці» 
па продажы і абслугоўванню аўтамабіляў пяці ма-
рак (Mitsubishi, Kia, Ford, Skoda, Mercedes). Гэта 
дазволіць аўтаўладальнікам Віцебшчыны не марна-
ваць час і сродкі для наведвання сталіцы, а абраць 
і купіць упадабаны аўтамабіль, не выязджаючы з 
роднага горада. У аўтацэнтры будзе вырабляцца га-
рантыйнае і паслягарантыйнае фірмовае сэрвіснае 
абслугоўванне транспартных сродкаў(з поўным цы-
клам паслуг: кузаўны, малярны цэх і г.д.).

У будучыне значную ролю будзе адыгрываць 
і Гандлёвы цэнтр па продажы запасных частак 
(агульнай пошчу 2880 кв. м), які запросіць кда сябе 
кліентаў ужо ў сярэдзіне наступнага года. Перавагай 
ТЦ перад існымі рынкамі запасных частак і крамамі 
ў горадзе будуць і ўмовы, створаныя для прадаўцоў 
і пакупнікоў: ацяпляльныя, вентыляваныя кропкі 
продажаў, наяўнасць складскіх памяшканняў для 
захоўвання тавара, развітая інфраструктура. Акрамя 
таго, у структуру Вицебскага аўтарынка ўвойдуць 
фінансавыя ўстановы, кропкі агульнага харчавання, 
гасцінічны комплекс, мыйка, шынамантаж, абмен 
валют, што дазволіць кліентам атрымаць поўны ком-
плекс абслугоўвання ў адным месцы. Новы аб‘ект 
запатрабуе парадку двухсот працоўных месцаў. 
Да яго для выгоды кліентаў і супрацоўнікаў будзе 
арганізаваны рух пасажырскага аўтатранспарту. 
Прывабным фактарам стане таксама наяўнасць 
гасцёўняў стаянак, здольных забяспечыць неабход-
най колькасцю паркавальных месцаў гасцей ком-
плексу «Віцебскі аўтарынак». 

Першы комплекс 
аўтарынка 
адкрытыСкаргі паляцелі ва ўсе 

інстанцыі: раённы і абласны 
выканкамы, Дзяржкантроль, 
Міністэрства будаўніцтва і 
архітэктуры. З насельніцтвам 
праводзіліся сустрэчы 
прадстаўнікоў райвыканкама, 
аднак яны не расставілі ўсе 
кропкі над «і». Чарговы ды-
ялог у бібліятэцы агракалед-
жа правёў намеснік старшыні 
райвыканкама па архітэктуры, 
будаўніцтву і жыллёва-каму-
нальнай гаспадарцы Васіль 
Капылоў. У ім таксама прынялі 
ўдзел кіраўнікі аддзелаў рай-
выканкама і шэрагу раённых 
службаў.

Так, гэта прыгожы, улад-
каваны ў адпаведнасці з 
сацстандартамі пасёлак, 
але лозунг «Лужасна – для 
лужаснянцаў» не дарэчны. Чар-
говасць на атрыманне жылля 
сфармаваная ў Мазалаўскім 
сельскім Савеце ў 2007-2010 г.г. 
Улады запэўнілі, што засцярогі 
жыхароў, што хтосьці не-
правамерна пастаўлены на 
ўлік безгрунтоўныя. Але 
ўлічваючы настойлівыя 
патрабаванні, вышэйстаячымі 
кантралявалымі органамі буд-
зе правераная правільнасць 
складання спісаў чаргоўнікаў. 
Дарэчы, тутака ж гэтыя спісы 
былі агучаныя. Усё, хто значыц-
ца ў іх, прапісаныя і жывуць на 
тэрыторыі Мазалаўскага сель-
савета.

Адкуль жа тады гэтае не-
прыманне «чужынцаў»? Мяс-
цовыя жыхары тлумачаць, 
што летась навасельцамі Лу-
жасна сталі людзі з іншых 
населеных пунктаў раёна. 
Яны перасяліліся сюды са 
сваім жыццёвым укладам, які 
адрозніваецца ад тутэйшага, і 
карэнным лужаснянцам гэта не 
па нораве.

Чаму пляцоўка пад забудо-
ву адведзена ў Лужасна, а не 
ў Мазалава? Гэтае пытанне 
турбуе  многіх. Як было патлу-
мачана, па-першае, у Мазала-
ва недастатковая інжынерна-
транспартная інфраструктура, 
каб забяспечыць такое 
будаўніцтва. Па-другое, тама-
ка праблематычна сфармаваць 
кааператыў на 24-кватэрны 
дом.

Адносна лужаснянскай 
пляцоўкі пад новабудоўлі : 
некалькі дзесяцігоддзяў на-
зад тут была ахоўная зона 
вычышчальных будынкаў да 
500 метраў. Тады людзям далі 
магчымасць аформіць свае 
зямельныя ўчасткі ў пажыц-
цёва спадчыннае валоданне і 
ў прыватную ўласнасць. Нека-
торыя на іх самавольна ўзвялі 
будынкі, што супярэчыць 
зямельнаму заканадаўству. 
Улічваючы, што за доўгі час 
ахоўная зона памянялася з 500 
на 100 метраў, з‘явілася магчы-
масць «пасадзіць» на гэтым пя-
тачку тры 60-кватэрныя дамы. 
Немалаважны факт наяўнасці 
тут станцыі абезжалезвання, 
вычышчальных будынкаў, што 
дазваляе зрабіць больш тан-
ным кошт квадратнага метра 
жылля. Што датычыцца яшчэ 
аднаго, 40-кватэрнага дома, яго 
будаўніцтва пакуль адкладаец-
ца, і праект будзе перароблены 
з перекладкой вадаправода, каб 
не закранаць зямельныя ўчасткі 
жыхароў дома № 2А.

Прапанаваныя варыян-
ты будаўнічых пляцовак у 
іншых месцах Лужесно такса-
ма разглядаліся. Але дзесьці не 
дазваляе весткі працы ахоўная 
зона, дзесьці адсутнічаюць 
інжынерныя сеткі, а дадат-
ковая пракладка іх пацягне 
павелічэнне кошту кв. метра.

Па звестках землеўпарад-
кавальнай службы, цяпер у 
зону забудовы пападае 21 зя-
мельны ўчастак. Уладальнікам 
іх прапанаваныя «соткі» у 
іншых месцах. Па іх жадан-
ню новыя агароды могуць 
для іх нават рэкультываваць, 
унесці ўгнаенні. А за зялёныя 
насаджэнні і будынкі гаспада-
ры атрымаюць грашовае кам-
пенсаванне – існуе адмысловая 
працэдура ацэкі ў адпаведнасці 
з заканадаўствам.

Было тксама патлумачана, 
што 1-ая чарга вычышчальных 
збудаванняў, магутнасцю 480 
м3 у суткі, ужо пабудаваная, на 
ёй праводзяцца пуска-налад-
кавыя працы. Другая чарга на 
320м3 у суткі пакуль не забя-
спечаная фінансаваннем, хут-
чэй за ўсё яна будзе ўключаная 
ў праграму на наступны год.

З нагоды незадаволенасці 
лужаснянцаў аўтобусным 
злучэннем з абласным цэн-
трам прыведзены адказ за 
подпісам дырэктара філіяла 
аўтобуснага парка № 1 г. 
Віцебску Ў. Ілюковіча. У ім па-
ведамляецца, што транспартнае 
абслугоўванне насельніцтва 
забяспечваюць гарадскія 
аўтобусы №№ 35 (2 аўтобуса), 
14, маршрутнае таксі. Пасажы-
раплынь на іх сапраўды вялікі, 
але гэтага транспарта досыць 
для нармалёвай перавозкі. 
Павялічыць колькасць «вялікіх 
аўтобусаў» не ўяўляецца маг-
чымым з-за вузкіх дарог, што не 
забяспечвае захаванне тэхнікі 
бяспекі і правіл дарожнага руху.

Зразумела, людзей цікавіць 
выгляд пасёлка, у якім пас-
ля будаўніцтва дамоў на 180 
кватэр насельніцтва знач-
на дадасца. Базавая школа 
разлічаная на 130 навучэнцаў. 
У ёй адсутнічаюць умовы для 

фізкультурна-аздараўленчых 
мерапрыемстваў. Праўда, да-
сягнутая дамоўленасць аб 
выкарыстанні школьнікамі 
спартовай базы кадэцкай 
вучэльні. Перагружаны дзіцячы 
сад. Таму ставіцца пытанне аб 
узвядзенні прыбудовы да яго і ў 
цэлым аб пашырэнні мясцовых 
устаноў адукацыі.

Шэраг пытанняў датычыла-
ся мясцовага могільніка. На ім 
шмат старых аварыйных дрэў, 
якія растуць не па баках, а ў цэн-
тры. Гэтая сітуацыя ўскладняе 
іх спілоўку, бо на «вышцы» да 
іх не пад‘едзеш. А наняць «вер-
халаза» занадта дарагая паслу-
га. Адзін выхад: кааперавацца 
тым, каму дарагія родныя долы, 
і самім яе аплачваць. Дарэчы, на 
гэтыя самыя мэты можна пры-
цягваць, па ўсеагульнай згодзе, 
сродкі самаабкладання. 

Яшчэ адна праблема хва-
люе людзей: не вядзецца на 
лужаснянскім могільніку улік 
пахаванняў і кантроль за паха-
ваннем, у выніку свежыя долы 
з‘яўляюцца не ў агароджы, а ад-
вольна, без дазволу с/с.

 Прагучала на сустрэ-
чы незадаволенасць у адрас 
спажыўкааперацыі: у Лужес-
нянскай краме бракуе тавараў 
айчыннай вытворчасці, а 
кошт на прадукцыю іншых 
пастаўшчыкоў на парадак вы-
шэй. У прыватнасці, у про-
дажы не было мыла, праль-
ных парашкоў вытворчасці 
«Бархім». Адказы па гэтай спра-
ве старшыні райпо Г. Міхалко 
не задаволілі пакупнікоў.

Прадстаўнікі ўлады запэўнілі 
прысутных, што ўсе паднятыя 
падчас сустрэч з насельніцтвам 
пытанні будуць абагульне-
ныя, прааналізаваныя, і кожны 
заяўнік атрымае адказ.

ЛУЖАСНА АГУЧЫЛА СВАЕ ПЫТАННІ
За 2010 год, па статыстычных дадзеных, у раёне было заселенае 13,2 тыс. квадратных метраў новага жылля. Шматкватэрныя 

дамы збудаваныя ў Акцябарскім, Ноўцы Тулава, Лужасна. У апошнім населеным пункце новабудоўля стала каменем перапоны для 
карэнных лужаснянцаў. А адвод зямельнага ўчастку пад будаўніцтва тут яшчэ чатырох дамоў толькі пагоршыў іх незадаволенасць. 

 “Лепшы 
сельскі 
падворак”

СВЯТА ДОЎЖЫЛАСЯ 
ТРЫ ГАДЗІНЫ

Два гады таму тут зладзілі 
ўваходзіны яшчэ пяць сем‘яў. Па пра-
граме адраджэння і развіцця сяла тут 
пабудавана пяць новых хат сядзібнага 
тыпу, ключы ад якіх атрымалі 
адмыслоўцы мясцовага сельгаспрад-
прыемства, маладыя сем‘і. Няглед-
зячы на занятасць, усе яны добрыя 
гаспадары. Ды і ў большасці жыхароў 
вёскі маюць добраўпарадкаваныя 
падворкі. 

Таму пры падвядзенні вынікаў 
конкурсу на лепшы падворак 
прэтэндэнтаў было зашмат.  Адзна-
чаны сем‘і Волкавых, Івановых, Кры-
ваносавых і іншыя, але перавагу ўсё 
ж вырашанае было аддаць сужонцам 
Шараковым. Ужо з дарогі бачныя па-
танулая ў колерах сядзіба, дагледжа-
ныя «соткі», млын.

Навіна аб тым, што ў чарговы раз 
свята збярэ аднавяскоўцаў, хутка 
разляцелася па вёсцы. Задетуньцы 
вырашылі здзівіць гасцей і сваімі 
талентамі. Пенсіянер Віктар Му-

хин прысвяціў населенаму пункту 
некалькі музычных кампазіцый. Усе 
яны былі сустрэтыя «на ўра», а яго 
«Белыя крылы» і «Каліну» аднагалос-
на вырашана «дэлегаваць» на свята, 
прысвечаны 500-годдзю г.п. Янавічы. 

Самыя цёплыя словы 
культработнікі адрасавалі ганаро-
вым жыхарам Задзетуні - Анастасіі 
Васільеўне Тарасенка і Ніне Данілаўне 
Крываносавай. Свае лепшыя ну-
мары ім падарыла вакальная група 
«Бліскавіца». Шасцімесячнай Рэнаце 
Изепчанка, самому маленькаму жы-
хару вёскі, падміргнулі ўдзельнікі 
дзіцячага эстраднага калекты-
ва «Зорачкі». Хвілінай маўчання 
успомнілі анавяскоўцы вядома-
га земляка, чальца Звязу мастакоў 
СССР Уладзіміра Кухарава, і тых, хто 
аддаў свае жыцці ў гады вайсковага 
ліхалецця.

Замест запланаванай гадзіны свя-
та доўжыўся тры. А значыць ёсць 
падстава для далейшага развіцця.

Цяпер ужо ніхто з жыхароў в. Задзетуні і не ўспомніць, з якога года пача-
ла пісаць сваю гісторыю іхняя вёсачка. Зрэшты, дасёння назоў населенага 
пункта, застаецца загадкай.  

У гады вайны в. Зграйкі была спаленая да тла. На яе месцы ўжо пасля вы-
звалення адбудаваная в. Задзетуні. Так пачалася новая старонка біяграфіі 
населенага пункта.

Штогадовы раённы конкурс «Леп-
шы сельскі падворак» сярод мала-
дых сем‘яў, які стартаваў у ліпені, 
падыходзіць да свайго завяршэння. 

КНІГА СКАРГАЎ ПАДЗЕЯ МЕСЯЦА

НАШЫ ЗЕМЛЯКІ КОНКУРС ДЭМАКРАТЫЧНЫ РУХ

У Віцебску забаранілі яшчэ 
адзін апазіцыйны пікет

Пікет для прыцягнення ўвагі грамадскасці да праблемаў 
правоў чалавека ў Беларусі і змяшчэння пад варту кіраўніка 
праваабарончага цэнтру «Вясна» Алеся Бяляцкага 22 жніўня 
збіраўся правесці віцебскі праваабаронца Леанід Свецік. Ад-
нак улады чарговы раз адмовілі ў акцыі.

Пікет мусіў адбыцца ў Парку культуры і адпачынку 
чыгуначнікаў. Зноў заяўніку адмовілі з-за невыканання рашэння 
Віцебскага гарвыканкама № 881ад 10 ліпеня 2009 г. – не былі за-
ключаныя дамовы з медыкамі, міліцыяй і ЖКГ на абслугоўванне 
масавага мерапрыемства.

Нагадаем, што не так даўно падобныя дамовы спрабаваў за-
ключыць Хрыстафор Жаляпаў, але міліцыя, хуткая дапамога і 
Віцебская жыллева-камунальная гаспадарка па розных прычы-
нах адмовіліся абслугоўваць апазіцыйны мітынг.

Сяржук Серабро.

“Барды Свабоды”
У віцебскім “Эўрапейскім клубе” прайшла прэзэнтацыя 

мультымэдыйнага дыску “100 бардаў Свабоды” з удзелам 
аўтара Зьмітра Бартосіка.

Зьміцер Бартосік распавёў, як нараджалася радыёперадача – 
як цягам амаль двух гадоў, зь верасьня 2008-га да верасьня 2010 
году сто беларускіх бардаў прасьпявалі ў эфіры Радыё Свабода 
па пяць сваіх твораў. Сярод выканаўцаў былі і ўжо вядомыя 
беларускія барды, і пачаткоўцы.  Таму  дыск атрымаўся, як ка-
жуць, на любы густ – з разнастайнымі па тэматыцы і стылю вы-
кананьня песьнямі.

Урэшце спадар Бартосік і сам узяў у рукі гітару ды выканаў 
колькі твораў з клясыкі расейскай бардаўскай песьні – песьні Бу-
лата Акуджавы, Уладзімера Высоцкага, Аляксандра Вярцінскага, 
Сяргея Нікіціна, па-майстэрску перакладзеныя народным паэ-
там Рыгорам Барадуліным.

Пасьля кожнай песьні гучалі воплескі, і слухачы доўга не 
адпускалі выканаўцу, просячы, каб ён спяваў яшчэ і яшчэ. На-
прыканцы канцэрту кожны прысутны атрымаў дыск “100 бардаў 
Свабоды” на памяць.

НАЦЫЯНАЛЬНЫ БАНК БЕЛАРУСІ ПРАПАНУЕ БАНКАМ НА РЫНКАХ І Ў ГАНДЛЁВЫХ ЦЭНТРАХ ПРАЦАВАЦЬ 
ТОЛЬКІ НА КУПЛЮ ВАЛЮТЫ ДЛЯ ЯЕ НАСТУПНАГА ПРОДАЖУ НА САЦЫЯЛЬНА ЗНАЧНЫЯ МЭТЫ. ТАКАЯ 
РЭКАМЕНДАЦЫЯ ЎТРЫМЛІВАЕЦЦА Ў РАЗАСЛАНЫМ У БАНКІ ЛІСЦЕ. 

К лету 2011 года белорусы ощутили на 
себе последствия административного 
повышения средней заработной платы 
во время президентской кампании 2010 
года. Официально в Беларуси теперь за-
рабатывают меньше, чем на Украине и в 
Молдавии. 

Как пишет REGNUM, недавно Белстат 
провел выборочное обследование. Це-
лью его являлось изучение распределе-
ния численности работников по размерам 
начисленной заработной платы за май 
2011г. Согласно результатам выбороч-
ного обследования Белстата, почти 33% 
белорусских работников сектора здраво-
охранения и предоставления социальных 
услуг начисляют такую же зарплату, как и 
работникам системы образования. В мае 
эти начисления составили от 0,6 млн. до 2 
млн. белорусских рублей. Таким образом, 
белорусские врачи и учителя, санитарки 
и воспитательницы по-прежнему живут в 
бедности и нищете – не только по меркам 
Евросоюза, но и по меркам методологии 
ООН, применяемой к странам Латинской 
Америки.

К тому же, согласно июньскому отчету 
Национального бюро статистики Мол-
давии, среднемесячная зарплата в марте 
2011 года составила 2985,1 леев или $ 256. 
Даже если не брать в расчет покупатель-
скую способность белорусского рубля и 
молдавского лея, и сравнивать лишь фор-
мальные показатели средних зарплат в 
двух странах, выходит, что наиболее мно-
гочисленные группы работающих бело-
русов в мае получили зарплату меньшую, 
чем молдаване: $ 250 в Беларуси против $ 
256 в Молдавии.

Мы стали меньше зарабатывать и в срав-
нении с украинцами. По данным Укрстата, 
средняя заработная плата по стране в мае 
составила 2573 гривны ($ 322). Беднейшие 
страны Восточной Европы – Молдавия и 
Украина – обошли Беларусь. 

Если же сравнивать средний размер 
украинского пособия по безработице в 
июне 2011 с белорусским, то в долларо-
вом эквиваленте он более чем в 10 раз (838 
гривен). Сравнение заработных плат по 
отраслям в трех странах также приводит 
к неутешительным выводам для Беларуси: 
разница в уровне доходов трех постсовет-
ских республик в 2011 году увеличивает-
ся. Беларусь все более отстает от уровней 
России, Литвы, Польши и других стран 
Центральной и Восточной Европы.

Тым самым фактычна была абвешчана не-
залежнасць БССР. У тыя самыя дні рэальнае 
кіраўніцтва краінай перайшло ад ЦК Кампартыі 
да органаў заканадаўчай і выканаўчай улады. 

Пасля стагоддзяў каланіяльнай залежнасці 
Беларусь пачала ператварэнне ў паўнапраўны 
суб’ект міжнароднага права. Яна ўпершыню 
стала ўласніцай усёй маёмасці, якая 
знаходзілася на яе тэрыторыі. 

Як падкрэслівае ў сваёй кнізе «Сем 
гадоў адраджэння…» адзін з аўтараў Акта 
незалежнасці Сяргей Навумчык, супраць на-
дання Дэкларацыі ад дзяржаўным суверэнітэце 
статусу канстытуцыйнага акта выступіў дэпу-

тат Лукашэнка.
Тая сесія адбывалася на трэці пасля правалу 

путчу ГКЧП дзень і праходзіла досыць бурна.
24 жніўня БНФ вывеў на плошчу Леніна 

дзясяткі тысяч людзей, а ў залу, дзе адбываліся 
пасяджэнні, Валянцінам Голубевым, Зянонам 
Пазняком і Галінай Сямдзянавай быў унесе-
ны бел-чырвона-белы сцяг, а потым дэпута-
ты ад фракцыі БНФ не дапусцілі да трыбуны 
галоўнага камуніста Беларусі Анатоля Мала-
феева.

25 жніўня старшыня Вярхоўнага Савета 
БССР Мікалай Дземянцей падаў у адстаўку, 
першым кіраўніком незалежнай Беларусі стаў 

Станіслаў Шушкевіч, што дагэтуль займаў па-
саду намесніка старшыні.

19 верасня 1991 г. сесія Вярхоўнага Саве-
та прыняла рашэнне называць БССР надалей 
Рэспубліка Беларусь, у скарочаных назвах – Бе-
ларусь.

Тады ж была прынята пастанова Вярхоўнага 
Савета аб дзяржаўных сімвалах. Дзяржаўным 
сцягам абвяшчаўся бел-чырвона-белы сцяг, 
гербам – «Пагоня». 

Беларусы пачалі па-іншаму цаніць сваю 
гісторыю і сваё нацыянальнае «я». 

Гэта была рэвалюцыйная перамена ў жыцці 
нацыі.

20 ГАДОЎ ТАМУ БЕЛАРУСЬ СТАЛА НЕЗАЛЕЖНАЙ

БЕЛОРУСЫ 
ПОЛУЧАЮТ МЕНЬШЕ, 
ЧЕМ МОЛДАВАНЕ И 
УКРАИНЦЫЯк паведамілі БелаПАН ва ўпраўленні 

інфармацыі Нацбанка, банкам рэкаменда-
вана разгледзець пытанне аб ажыццяўленні 
іх асобнымі абменнымі пунктамі і касамі, 
размешчанымі на тэрыторыі буйных гандлё-
вых цэнтраў і рынкаў, аперацый толькі па куплі 
наяўнай замежнай валюты.

Купленая замежная валюта павінна будзе 
накіроўвацца банкам на продаж насельніцтву 
для аплаты ім сацыяльна значных патрэб 
(лячэнне за мяжой, пражыванне і навучанне 
студэнтаў за мяжой, выезд за межы краіны ў 
сувязі з хваробай або смерцю сваякоў і інш.).

Для атрымання дазволу на правядзенне такіх 
аперацый банкам трэба звярнуцца ў галоўнае 
ўпраўленне валютнага рэгулявання і валютна-
га кантролю Нацбанка. Пры гэтым неабходна 
ўказаць нумар і адрас абменнага пункта, касы, 
размешчаных на тэрыторыі буйных гандлёвых 
цэнтраў і рынкаў.

Цяпер патрэбы грамадзян у замежнай ва-
люце для сацыяльных мэтаў задавальняе ААТ 
«ААБ «Беларусбанк». Банк збірае замежную ва-
люту за кошт правядзення аперацый толькі па 
яе куплі праз абменныя пункты на пагранічных 
пераходах, тэрыторыях устаноў адпачынку і 

затым рэалізуе насельніцтву. Нагадаем, з мэтай 
забеспячэння большай даступнасці продажу 
валюты насельніцтву на сацыяльна значныя 
мэты яна будзе арганізавана таксама ў «Бела-
грапрамбанку», «Белінвестбанку, «Парытэт-
банку», «Альфа-Банку».

Для куплі валюты на сацыяльныя мэты ў 
маі-ліпені 2011 года ў «Беларусбанк» звярну-
лася больш чым 5 тысяч чалавек. Усяго было 
прададзена долараў, еўра, расійскіх рублёў і 
іншай валюты на суму каля 4,5 млн. долараў у 
эквіваленце.

 БелаПАН .

MOODY’S НЕ ВЫКЛЮЧАЕ ДЭФОЛТУ Ў БЕЛАРУСІ 
І ЗАМАРОЖВАННЯ ВАЛЮТНЫХ ДЭПАЗІТАЎ

НАША НЕЗАЛЕЖНАСЦЬ

ВАЛЮТНЫ КРЫЗІС НАША ЖЫЦЦЁ

НАША ЎЛАДА

Аляксандар Лукашэнка падчас 
сёньняшняй нарады паабяцаў, 
што сытуацыя на валютным 
рынку будзе стабілізаваная 
праз 1,5–2 месяцы: «Народ аж 
пішчыць, хоча адзінага курсу і 
доступу да валюты. Канечне, мы 
ня маем права не рэагаваць на 
настроі насельніцтва. Паўтара-
два месяцы ў нас на стабілізацыю 
сытуацыі на валютным рынку. 
Цалкам. Каб насельніцтва ўжо 
ня проста слухала і верылі ці ня 
верыла, а адчула, што курс, які 
вызначаны, будзе дзейнічаць і да-
лей, і сытуацыя будзе разьвівацца 
ў тым накірунку, у якім будзе 
абазначана прэзыдэнтам.

Катастрофы няма, сытуацыя 

кантралюецца, але патрабуе 
прыняцьця пэўных рашэньняў. 
Мне патрэбныя вывераныя пра-
пановы з аналізам станоўчых і 
адмоўных наступстваў, а не пе-
раказ пастулятаў з дапаможнікаў 
па эканамічнай тэорыі. Усе 
рашэньні павінны грунтавацца 
на аб’ектыўных эканамічных за-
конах, якія дзейнічаюць неза-
лежна ад таго, хочам мы гэтага 
ці не. Ніякага папулізму быць не 
павінна».

Нагадаем, што першае абя-
цаньне навесьці парадак на ва-
лютным рынку Аляксандар Лу-
кашэнка даў яшчэ на суботніку 
16 красавіка: тады ён папрасіў 
некалькі дзён, максымум тыд-

зень, каб «выраўняць сытуацыю 
па валюце». У траўні казаў, што 
празь месяц-два ніхто і не ўзгадае 
пра валютныя «няўрадзіцы».

Аднак, як перакананы 
эканаміст, былы кандыдат у прэ-
зыдэнты Віктар Цярэшчанка, 
ніякіх прычынаў верыць чар-
говым абяцаньням няма. Так, 
сьледам Лукашэнка заявіў, што 
ў Беларусі будзе працягнутая 
індэксацыя пэнсій, стыпэндый 
і заробкаў на рост цэнаў, што, 
паводле экспэрта, выкліча но-
вую хвалю інфляцыі і абвалу 
рубля. Па яго словах, у любой 
іншай краіне за бесчалавечныя 
экспэрымэнты кіраўніцтва не-
адкладна сышло б у адстаўку: 

«Ці самі па сабе недалёкія хлоп-
цы, ці дурні ў гэтым урадзе, ці 
наўмысна робяць, каб было горш 
для народу, — ня ведаю. Не раз-
умею, што адбываецца ў краіне. 
Ні эканамічнай праграмы, ні ад-
паведнай палітыкі. Ну, а той, хто 
адзін кіруе, дык не заўсёды ён ад-
кажа на пытаньне — што рабіць 
далей? Урад з маючай адбыцца 
дэвальвацыяй павінен сысьці ў 
адстаўку з ганьбай. 

А дэвальвацыя павінна быць 
абавязкова, бо калі яе ня будзе — 
мы ўпадзем па экспарце. Сёньня 
экспартэрам нявыгадна гандля-
ваць. У нас цэмэнт ужо ня купіш, 
мэтал ня купіш, нават майткі ад 
„Мілавіцы“ і то складана набыць 

дзяўчатам нашым. Гэта праблема. 
То бок задача — хутчэй прадаць 
усё, што можна, каб дасягнуць 
станоўчага сальда ў зьнешнім 
гандлі. Чаго ня будзе — ўсё роўна. 
Але адназначна мае адбыцца ска-
рачэньне працоўных месцаў, мае 
адбыцца дэвальвацыя, і каляпс у 
эканоміцы ўзмоцніцца».

Ігар Карней.

У АДМІНІСТРАЦЫІ ПРЭЗЫДЭНТА АДБЫЛАСЯ НАРАДА З УДЗЕЛАМ АЛЯКСАНДРА ЛУКАШЭНКІ, АД ЯКОЙ МНОГІЯ ЧАКАЛІ РАШЭНЬНЯ НАКОНТ 
СТАБІЛІЗАЦЫІ ВАЛЮТНАГА РЫНКА. 1 ЖНІЎНЯ ПАСЬЛЯ СУСТРЭЧЫ З ЛУКАШЭНКАМ ПРЭМ’ЕР МІХАІЛ МЯСЬНІКОВІЧ АБЯЦАЎ, ШТО Ў ДРУГОЙ 
ПАЛОВЕ МЕСЯЦА КРАІНА ВЫЙДЗЕ НА РАЎНАВАЖНЫ КУРС РУБЛЯ І ЎСЕ ПРАБЛЕМЫ ЗАСТАНУЦЦА Ў МІНУЛЫМ. ПАДОБНЫЯ АБЯЦАНЬНІ ГУЧАЛІ 
І РАНЕЙ. ЦІ СПРАЎДЗІЛІСЯ СПАДЗЯВАНЬНІ?

 

Міжнароднае рэйтынгавае 
агенцтва Moody’s не выключае 
далейшага зніжэння суверэннага 
рэйтынгу Беларусі, дэфолту і за-
марожвання валютных дэпазітаў.

Паводле ацэнак экспертаў 
міжнароднага рэйтынгавага аген-
цтва Moody’s, у II паўгоддзі 2011 
года Беларусі спатрэбіцца 3–6 
млрд. долараў ЗША на падтры-
манне ўстойлівасці банкаўскай 
сістэмы і вырашэння іншых над-
зённых праблем. Такая ж сума 
спатрэбіцца краіне ў 2012 годзе 
для падтрымання ўстойлівасці 
банкаўскай сістэмы і пакрыццё 
дэфіцыту плацежнага балансу, 

гаворыцца ў каментары агенцтва 
наконт перспектыў устойлівасці 
банкаўскай сістэмы, што паступіў 
у БелаПАН.

Па разліках Moody’s, гэтыя 
сродкі Беларусь можа атрымаць 
за кошт знешніх пазычанняў 
(крэдыты Антыкрызіснага фонду 
ЕўрАзЭС і МВФ), прыватызацыі і 
свабоднага курсаўтварэння.

Пры такім развіцці падзей 
рэйтынгі беларускіх банкаў за-
хаваюцца на ўзроўні «В3», іх пра-
блемныя актывы вырастуць да 15% 
да канца 2012 года. Дастатковасць 
уласнага капіталу банкаў знізіцца 
да 4%, у 2012 годзе спатрэбіцца 

іх рэкапіталізацыя з уліваннямі ў 
эквіваленце 1 млрд. долараў, што, 
як мяркуюць эксперты Moody’s, 
будзе ажыццёўлена, хутчэй за ўсё, 
за кошт сродкаў дзяржбюджэту.

На думку экспертаў, захаванне 
цяперашняй сітуацыі прывяд-
зе да негатыўных наступстваў і 
паніжэння краінавага рэйтынгу 
Беларусі з «B3» да «Саа», пагрозы 
дэфолту. Цяперашняя сітуацыя ха-
рактарызуецца адміністрацыйным 
стрымліваннем свабоднага 
курсаўтварэння, дэфіцытам 
замежнай валюты, недастат-
кова цвёрдай манетарнай 
палітыкай, адсутнасцю выніку ад 

прыватызацыі і дамоўленасцяў 
з МВФ аб прыцягненні знешніх 
пазычанняў. Найбольшую за-
непакоенасць Moody’s аднос-
на беларускіх банкаў у апошні 
час выклікае тэндэнцыя адтоку 
дэпазітаў у замежнай валюце.

Пры такім песімістычным 
развіцці падзей, як мяркуюць экс-
перты Moody’s, доля праблемных 
актываў у беларускіх банках вы-
расце да 20% у 2012 годзе, а ўлады 
Беларусі могуць пайсці на зама-
рожванне валютных дэпазітаў 
або іх прымусовую канверсію ў 
беларускія рублі.

25 ЖНІЎНЯ 1991 Г. 5-Я НЕЧАРГОВАЯ СЕСІЯ ВЯРХОЎНАГА САВЕТА БССР ПРЫНЯЛА ЗАКОН «АБ НАДАННІ СТАТУСУ 
КАНСТЫТУЦЫЙНАГА ЗАКОНУ ДЭКЛАРАЦЫІ ВЯРХОЎНАГА САВЕТА БССР АБ ДЗЯРЖАЎНЫМ СУВЕРЭНІТЭЦЕ БЕЛАРУ-
СКАЙ САВЕЦКАЙ САЦЫЯЛІСТЫЧНАЙ РЭСПУБЛІКІ» І ПАСТАНОВУ «АБ ЗАБЕСПЯЧЭННІ ПАЛІТЫЧНАЙ І ЭКАНАМІЧНАЙ 
САМАСТОЙНАСЦІ БЕЛАРУСКАЙ ССР».

НАХОДЯСЬ В ДОХЕ, АЛЕКСАНДР ЛУКАШЕНКО ВЕЩАЕТ ОБ ОГРОМНЫХ ПЕРСПЕКТИВАХ 
БЕЛОРУССКО-КАТАРСКИХ ОТНОШЕНИЙ. И НАДО ЖЕ БЫЛО ТАКОМУ СЛУЧИТЬСЯ, ЧТО КАК 
РАЗ В ЭТИ ДНИ СТАЛО ИЗВЕСТНО О ПРОВАЛЕ ОДНОГО ИЗ РАСПИАРЕННЫХ ПРОЕКТОВ 
ОФИЦИАЛЬНОГО МИНСКА.  

ШТО РАБІЦЬ? РЭАБІЛІТАЦЫЯ АБО СМЕРЦЬ

На арышт Алеся Бяляцкага 
Здарылася тое, што, напэўна, не магло не зда-

рыцца з кіраўніком адной з найбольш актыўных 
праваабарончых арганізацыяў ва ўмовах жорска-
га аўтарытарызму, у якіх знаходзіцца Беларусь 
на працягу апошніх 17 гадоў. Аднак пры гэтым 
узнікае шэраг пытанняў: чаму гэта адбылося за-
раз, а не, скажам, у 2006-ым ці 2008-ым гадах? 

Тое, што Праваабарончы цэнтр “Вясна” аказ-
вае ў тым ліку і матэрыяльную дапамогу ахвя-
рам палітычных рэпрэсіяў і парушэння правоў 
чалавека, ні для каго не было сакрэтам. Пра 
месца знаходжання офіса “Вясны” ве-
даюць практычна ўсе грамадска-
палітычныя аткывісты краіны, 
якія патраплялі пад пераслед з 
боку ўладаў. За 15 гадоў свайго 
існавання ПЦ “Вясна” аказаў 
дапамогу тысячам беларусаў. 
Пра гэта ведаюць сваякі 
палітвязняў, сваякі зніклых у 
1999-ым годзе палітыкаў, тыся-
чы беларусаў, якія падвяргаліся 
розным адміністратыўным 
спагнанням за сваю грамадска-
палітычную дзейнасць.

Падчас падзеяў 2006-га, пост-
снежаньскіх падзеяў 2010-га і лета 2011-га ПЦ 
“Вясна” засведчыў, што можа дзейсна аказваць 
дапамогу рэпрэсаваным нават ва ўмовах, калі 
гэтыя рэпрэсіі набываюць масавы характар. Пад-
час маўклівых акцыяў пратэсту менавіта ў ПЦ 
“Вясна” былі перададзеныя грашовыя сродкі, 
сабраныя грамадзянамі у дапамогу рэпрэсава-
ным удзельнікам акцый. Для мяне асабіста гэта 
было праявай поўнага і абсалютнага даверу 
да арганізацыі з боку беларускай грамадзян-
скай супольнасці і пацверджаннем высокага 
аўтарытэту “Вясны” ў Беларусі. Усе апошнія 
месяцы на офісе “Вясны” не сканчаўся наплыў 
людзей, якія былі арыштаваныя ці ашрафаваныя 
за тое, што пасмелі пляскаць у далоні на вуліцах 
родных гарадоў. Прычым працавалі мы і працяг-
ваем  працаваць фактычна адкрыта, нікуды не 
хаваючыся. 

Ведалі пра гэта і спецслужбы краіны. Недарэм-
на падчас апошніх ператрусаў на офісе “Вясны” 
і асабістай кватэры Бяляцкага супрацоўнікаў 
КГБ цікавілі выключна фінансавыя дакумен-
ты: распіскі, квітанцы і г.д. Таму логіка ўладаў 
мне падаецца тут абсалютна зразумелай. Летнія 
“маўклівыя акцыі” засведчылі пра павелічэнне 
пратэстных настрояў у грамадстве, асабліва 
на фоне эканамічнага крызісу, ахапіўшага 
краіну. Улады знаходзяцца ў прадчуванні “га-
рачай” восені, зімы, а, магчыма, і вясны 2012 г. 
Знішчэнне структуры, якая аказвае рэальную да-
памогу ахвярам палітычных рэпрэсіў, у дадзенай 
сітуацыі прыярытэт для спецслужбаў. У “Вясне”, 
якая так доўга муляла ім вочы, беларускія улады 
ўгледзелі сур’ёзную пагрозу. Прычым настолькі 
сур’ёзную, што, нават разумеючы і ведаючы 

пра вялікі негатыўны розгалас і магчымыя не 
менш негатыўныя наступствы, вырашылі-такі 
ізаляваць Бяляцкага. А гэта не жарты - узяць 
ды пасадзіць дзейнага віцэ-прэзідэнта адной 
з найстарэйшых і уплывовых міжнародных 
арганізацый –Міжнароднай Федэрацыі за правы 
чалавека. Тым не менш, улады пайшлі на гэтыя 
крокі, прычым адразу пасля менскіх падзеяў 
19 снежня 2010 г. Менавіта з гэтага дня пачаўся 
асаблівы інтарэс спецслужбаў да “Вясны” –два 

ператрусы на офісе, ператрусы на асабістай 
кватэры і лецішчы Алеся. Усяго за 

апошнія сем месяцаў офіс “Вяс-
ны” перажыў пяць уварванняў 

прадстаўнікоў міліцыі і КГБ. 
А чаго вартая пастаянная дэ-
фамацыя Бяляцага і “Вясны” 
ў дзяржаўных СМІ. Вядома, 
што “Вясна” і асабіста Алесь 
Бяляцкі – прынцыповыя  і 

жорскія крытыкі дзеючага рэ-
жыму. Бяляцкі неаднаразова 

заклікаў да жорсткіх санкцыяў 
з боку ЕС у дачыненні да рэжыму 

Лукашэнкі - у сувязі з сістэматычнымі 
і грубымі парушэннямі правоў чалаве-

ка ў краіне. Адзін з такіх выступаў Бяляцкага ў 
ПАСЕ выклікаў асабліва негатыўную рэакцыю 
Лукашэнкі і дзяржаўнага тэлебачання. Пасля гэ-
тага мне здалося, што расправа над Алесем - гэта 
пытанне часу… 

Інфармацыя аб нашых банкаўскіх рахунках у 
Вільні была перададзеная Мінюстам Літвы ў Бе-
ларусь яшчэ ў сакавіку гэтага году. Скажу шчыра, 
што мы, сябры Рады ПЦ “Вясна”, прапаноўвалі 
яму  варыянт з’езду з краіны, паколькі прадбачылі 
магчымае развіццё падзеяў. Аднак Алесь адмёў 
нашыя прапановы. Ён сказаў, што ніколі не з’едзе 
з краіны і калі ўлады хочуць пасадзіць яго ў тур-
му за тое, што ён дапамагае людзям, то гэта пра-
блема ўладаў.   

Аднак зараз у следства складаная зада-
ча. Ім трэба даказаць, што сумы грошай, 
пералічаныя на рахунак Бяляцкага, з’ўляліся яго 
асабістым даходам. Згодна з нашым падаткавым 
заканадўствам, менавіта даход падлягае падат-
кабкладанню. У дадзеным выпадку гэтыя гро-
шы паступалі на канкрэтна акрэсленыя фондамі 
мэты і расходваліся выключна на іх. Мы маем 
пераканаўчыя доказы таго, што дадзеныя грошы 
не з’яўляліся асабістым даходам Бяляцкага. Хоць 
наўрад ці гэтыя доказы будуць пераканаўчымі 
для нашых суддзяў, якія ўжо даўно ператварыліся 
ў  “хлопчыкаў і дзяўчынак па выкліку” для 
абслугоўвання чарговых “хапуноў”-сілавікоў. Суд 
у Беларусі - рэч вельмі прадказальная. А “тавары-
шам чэкістам і лукашыстам” я хацеў бы сказаць, 
што вы падавіцеся Бяляцкім і мы, “вясноўцы”, 
прыкладзем для гэтага ўсе свае намаганні. 

Валянцін Стэфановіч.

4 
жніўня 2011 

г. у Менску быў 
затрыманы і ўзяты 

пад варту старшыня 
Праваабарончага цэнтру 

“Вясна”, віцэ-прэзідэнт 
Міжнароднай Федэрацыі 

за правы чалавека 
(FIDH) Алесь 

Бяляцкі.

МЕГАПРОЕКТ БЕЛОРУССКИХ 
ВЛАСТЕЙ ПРОВАЛИЛСЯ

Как сообщает ИТАР-ТАСС государственная 
компания «Белоруснефть» прекращает освоение 
иранского нефтяного месторождения Джофеир 
и вообще свою деятельность в Иране. Причиной 
такого решения стали разногласия с Националь-
ной иранской нефтяной компанией (НИНК) – «по 
методам и технологиям ведения работ, а также 
относительно денежной компенсации иранской 
стороне за использование месторождения».

Впервые об этом проекте было объявлено в 
ноябре 2006 года во время визита Александра 
Лукашенко в Иран. Тогда говорилось, что достиг-
нута договоренность о совместной разработке 
нефтяных месторождений. «Мы здесь получили 
полнейшую поддержку», – хвастался Лукашенко. 
А официальный сайт президента Беларуси сооб-
щал, что экономический эффект от визита оцени-
вается в 350 миллионов долларов.

Спустя полгода уже руководитель Ирана Мах-
муд Ахмадинежад приехал в Минск. Гость не 
скупился на комплименты хозяину: «Вы один из 
самых лучших моих друзей. У нас нет препят-
ствий и барьеров для взаимодействия. У нас есть 
огромный потенциал на долгосрочную перспек-
тиву, который мы должны реализовать».

– Я особо благодарен президенту Ирана за под-
держку нашей страны в таком чувствительном 
вопросе, как добыча углеводородного сырья, – от-
вечал Лукашенко. – Вы пошли навстречу всем по-
желаниям белорусской стороны и выделили нам 

то месторождение, на которое мы рассчитывали. 
Наши специалисты его исследовали и готовы се-
годня добывать нефть на иранской территории.

Впрочем, до первой совместно добытой нефти 
в Джофеире оставалось еще три года с лишним. 
Когда же «Белоруснефть» начала качать «черное 
золото» из этого месторождения, проект препод-
носился как мегауспех официального Минска.

Впрочем, специалисты изначально были на-
строены скептически. Аналитик Андрей Корель-
ский заявил журналу «Эксперт», что экономика 
этого проекта настолько печальна, что использо-
вать его по назначению для топливно-энергети-
ческого комплекса Беларуси практически невоз-
можно без серьезных убытков.

Но кто будет слушать разных спецов, когда есть 
политическое решение? И вот уже в утвержден-
ной Советом министров стратегии развития 
энергетического потенциала заложено, что Бе-
ларусь за 10 лет добудет в Иране 9,3 млн. тонн 
нефти.

Но на выходе получилось примерно то же самое, 
что со сборкой автомобилей «Саманд» в Беларуси 
– провал. Причём если старт проекта был распи-
арен по полной программе, то о финише пропа-
ганда предпочла стыдливо промолчать. «Белорус-
нефть» прекратила всю нефтяную деятельность 
в Иране еще в конце июня. Однако известно об 
этом стало лишь почти два месяца спустя.

Кирилл Букин.

Беларуская апазіцыя шмат гадоў усё прадказ-
вала то гарачую вясну, то гарачую восень, але 
яны аніяк не надыходзілі. Рэжым усё трымаўся 
і выжываў. Лукашэнка дэманстраваў вялікія 
здольнасці тактыка і заставаўся аніякім стратэ-
гам: мы так і не даведаліся, куды ён вёў краіну. 
Але зараз ужо для большасці беларусаў відавочна: 
мы прыйшлі ў нікуды. Дзяржава ў глыбокім 
сістэмным крызісе, аўтарытарная мадэль не 
працуе без замежных датацыяў, яна безнадзей-
на састарэла. Тэрмінова патрэбныя грунтоўныя 
структурныя пераўтварэнні. Калі кіраўнік улады 
кажа, што нічога мяняць ня трэба, гэта толькі 
значыць, што негатыўныя працэсы бліжэйшым 
часам набудуць большую дынаміку.

Для рэжыму застаецца тры асноўных сцэна-
ры развіцця падзеяў.

 Першы – Лукашэнка прадае Маскве лепшае, 
што ёсць у эканоміцы. Атрымлівае грошы ад 
прыватызацыі і маскоўскія крэдыты, часова вы-
рашае сацыяльна-эканамічныя праблемы. Бе-
ларусь паступова становіцца правінцыяй Расіі 
з фармальным суверэнітэтам і “кіраванай дэма-
кратыяй” на чале з “генерал-губернатарам”.

 Другі сцэнар – самаізаляцыя краіны 
і ўзмацненне дыктатуры. “Кубанізацыя” 
Беларусі, хутчэй за ўсё, праз увядзенне ваенна-
га становішча з далейшым пошукам вонкавых і 
унутраных ворагаў. Малаверагодны варыянт, бо 
мы не на востраве жывем.

 І трэці сцэнар – рэжым вызваляе палітвязняў, 
аднаўляе дыялог з Захадам, праводзіць 
эканамічную і палітычную лібералізацыю, ад-
бываецца паступовы дэмантаж дыктатуры. 
Рэформы каштуюць дорага, і Еўразвяз – фак-
тычна адзіны рэальны партнёр у іх паспяховым 
правядзенні.

Першы сцэнар – гэта шлях да страты 
незалежнасці, другі – да дэградацыі і, магчыма, 
да рэвалюцыі, трэці – эвалюцыйнае вяртанне да 
еўрапейскай цывілізацыі.

 Хто можа лічыцца сёння сур’ёзным гульцом 
у беларускіх справах?

 Мы ўсе — і народ, і апазіцыя, і рэжым — 
прайгралі на снежаньскіх выбарах. Прайгралі на 
пэўны час шанец на еўрапейскі шлях. Ва ўладзе 
19 снежня відавочна перамаглі прыхільнікі 
рэпрэсіяў і татальнага кантролю над грамад-
ствам.

Дэмакратычныя дзяржавы пасля нашай 
мінулай прэзідэнцкай кампаніі фактычна 
згубілі рэальны ўплыў на ўнутраную сітуацыю 
ў Беларусі. Паміж маёй Гародняй і Беластокам 
сёння — новая Берлінская сцяна.  Апошнія 

нашы выбары амаль на 100% выйграла Масква, 
для якой важна пакінуць нашу краіну ў сферы 
свайго дамінуючага ўплыву. І яна атрымала сён-
ня эканамічныя, палітычныя, інфармацыйныя, 
сацыяльныя, дыпламатычныя інструменты для 
таго, каб не пусціць Беларусь у Еўропу.

 Аднак, ёсць падставы і для аптымізму – 
гэта значны рост праеўрапейскіх настрояў 
насельніцтва за першую палову гэтага года. 
Галоўнымі акторамі ў рэшце рэштаў заўсёды ста-
новяцца грамадзяне. І ўсё больш беларусаў вы-
ступаюць за хуткія рынкавыя і дэмакратычныя 
рэформы. Таму галоўнае – не Крэмль, Вашынг-
тон і Брусель, а працэсы, што адбываюцца ў гра-
мадскай думцы.

Апазіцыя з 2007 года знаходзіцца ў перманент-
ным крызісе, і сведчанне таму — 9 незалежных 
кандыдатаў у прэзідэнты, у выніку паходу якіх 
на выбары з 9-цю стратэгіямі дэмакратычная су-
польнасць апынулася разгромленая, а незалеж-
насць — пад крытычнай пагрозай.

Дэмакратычныя сілы зараз падзеленыя.
На шчасце, бальшыня дэмакратычнай 

супольнасці разумее, што Лукашэнка — не пры-
чына, а наступства, наступства постсавецкага 
мыслення. І мы жывем у “апошняй дыктатуры 
Еўропы”, бо дыктатура сядзіць у галовах люд-
зей, там замала дэмакратыі і нацыянальнай 
свядомасці. Для гэтай часткі апазіцыі важна, каб 
пад абломкамі рэжыму не загінула нашая дзяржа-
ва. Яны прапануюць замяніць спрошчанае: “абы 
не было Лукашэнкі” на дзяржаўніцкае: “Перш за 
ўсё – Беларусь”. І раяць: “Любіце Беларусь болей, 
чым вы ненавідзіце Лукашэнку”.

 Галоўнае, што мусяць зрабіць апазіцыйныя 
сілы, – гэта вярнуць сабе статус суб’екту 
палітыкі. Сёння адчуваецца значнае расчара-
ванне беларускай апазіцыяй і ў краіне, і ў вачах 
заходніх дэмакратыяў. На апошніх выбарах людзі 
пастаянна казалі: “Вы тут усё нас пераконваеце, 
што Лукашэнка кепскі. Так мы і самі тое ведаем. 
А вось скажыце, чаму пры вас жыццё стане леп-
шым?”. Без зразумелага адказу на гэтае пытанне 
мы можам не выйграць і сумленныя выбары.

 Начальнік краіны стала губляе падтрымку 
і ўжо не верне яе, а апазіцыя мае і сёння свае 
дзесьці 30%, — як і ў 2001, і ў 2006 гадах. Не пе-
раймаем згубленых рэжымам беларусаў. Яны 
разумна хочуць не толькі ламаць, але і будаваць. 
Нам трэба пераканаць іх, што мы — стваральнікі. 
Патрэбны станоўчы імідж, неабходна зразумелае 
бачанне будучыні дзяржавы.

Паводле: naviny.by
Аляксандр Мілінкевіч.

ПАЛІТЫЧНЫ ПЕРАСЛЕД ЧАРГОВЫ АБЛОМ

ДЭМАКРАТЫЧНЫ РУХ

Максімюк: Міністэрства фінансаў ЗША 
ўчора ўвяло новыя эканамічныя санкцыі су-
праць чатырох беларускіх кампаній, каб такім 
чынам выказаць пратэст супраць далейшага 
парушэньня правоў чалавека ў Беларусі. Ці не-
шта паказвае на тое, што Брусэль мог бы пайсьці 
сьледам Вашынгтону?

Мэн: Апошняе рашэньне Эўразьвязу ў гэ-
тым кірунку было 20 чэрвеня, калі мы ўзмацнілі 
свае санкцыі супраць беларускага рэжыму: увялі 
эмбарга на экспарт узбраеньня, матэрыялаў і 
абсталяваньня, якія могуць выкарыстоўвацца 
рэжымам для ўнутраных рэпрэсій; дадалі ча-
тыры прозьвішчы ў сьпіс неўязных; замарозілі 
актывы трох кампаній, зьвязаных з рэжымам; і 
заклікалі нашы банкі не даваць пазыкаў Менску. 
Ключавым для нас застаецца патрабаваньне, каб 
беларускі рэжым вызваліў і апраўдаў зьняво-
леных за пратэст пасьля апошніх прэзыдэнцкіх 
выбараў. Толькі пасьля гэтага мы можам пачаць 
абмеркаваньне магчымага зьмякчэньня санк-
цый. Але мы таксама сказалі, што мы пастаянна 
сочым за сытуацыяй у Беларусі і што можам да-

даць новыя асобы ў сьпіс неўязных у залежнасьці 
ад сытуацыі.

Максімюк: Учора стала вядома, што Аляк-
сандар Лукашэнка памілаваў 9 чалавек, зьняво-
леных за ўдзел у пратэсьце пасьля прэзыдэнцкіх 
выбараў. На вашу думку, як Брусэль павінен ад-
казаць на гэты крок беларускага рэжыму?

Мэн: Мы сказалі ясна, што сытуацыя ў 
Беларусі для нас непрымальная. Мы хочам ба-
чыць вызваленьне ўсіх несправядліва зьняволе-
ных. Нельга замыкаць у турме людзей толькі за 
тое, што яны знаходзяцца ў апазыцыі. Мы ве-
рым у дэмакратыю, і калі ў краіне праводзяцца 
свабодныя і дэмакратычныя выбары, дык ніхто 
не саджае людзей у турму пасьля выбараў. Вы-
зваленьне некаторых вязьняў у Беларусі – гэта, 
зразумела, крок у правільным кірунку. Але яго 
замала. Мы хочам бачыць вызваленьне ўсіх 
несправядліва зьняволеных. І ня будзе ніякай 
размовы пра зьмякчэньне санкцый, пакуль гэта-
га не адбудзецца. 

Ян Максімюк.

ПАМІЛАВАНЬНЯ 9 ВЯЗЬНЯЎ ДЛЯ НАС ЗАМАЛА
ПАЛІТЫЧНЫЯ ЗАКЛАДНІКІ

НА ПРОСЬБУ НАШАГА РАДЫЁ “СВАБОДА”МАЙКЛ МЭН, ПРЭСАВЫ САКРАТАР ВЫСОКАГА ПРАДСТАЎНІКА 
ЭЎРАЗЬВЯЗУ Ў ПЫТАНЬНЯХ ЗАМЕЖНАЙ ПАЛІТЫКІ І ПАЛІТЫКІ БЯСЬПЕКІ КЭТРЫН ЭШТАН, ПРАКАМЭНТАВАЎ 
АПОШНІЯ ПАДЗЕІ, ЗЬВЯЗАНЫЯ ЗЬ БЕЛАРУСЬСЮ – НОВЫЯ ЭКАНАМІЧНЫЯ САНКЦЫІ ВАШЫНГТОНУ АДНОСНА 
АФІЦЫЙНАГА МЕНСКУ І ПАМІЛАВАНЬНЕ АЛЯКСАНДРАМ ЛУКАШЭНКАМ ДЗЕВЯЦІ ВЯЗЬНЯЎ ПЛОШЧЫ. 


